                                               З  А  П  И  С  Н  И  К

од трета седница на Советот на Општина Аеродром, одржана на 12.12.2025 година  со почеток во 12:30 часот, во просториите на Општина Аеродром
Присутни:
	
	16.Дејан Ристовски

	1. Елена Богатиновска
	17.Горан Костовски

	2. Иван Левковски
	18. Сања Несторовска Лазарова

	3. Антонио Петковски
	19. Михајло Димовски

	4. Сузана Павловска
	20. Слободанка Ќириќ

	5. Николче Златевски
	21.Миле Брцески

	6.Данче Стојановиќ
	22. Милутин Ристески

	7. Антонио Костадиновски
	23. Марина Кусакатска

	8. Жељко Грче
	24. Марјан Јовановски

	9.Мими Трајковска
	25. Даниел Самарџиски

	10.Бошко Петковски
	26.Марко Данилоски

	11.Деан Трифуновски
	27.Љупчо Марковски

	12. Олгица Бошнаковска

	13. Васе Канзуров

	14. Александра Петковска Николовска

	15. Бојан Ангеловски


	
Присутни се и претставници од општинската администрација.
Претседателката на Совет Сузана Павловска, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советот и Советот може полноважно да одлучува.

Претседателката отвори расправа по дневниот ред

Претседателката извести дека се доставени предлог точки за дополнување на дневниот ред

Од страна на  Градоначалник:

1. [bookmark: _Hlk215648341][bookmark: _Hlk204689533]Предлог-одлука за давање согласност за склучување договор за донација
2. Предлог-одлука за воспоставување меѓуопштинска соработка меѓу Град Скопје и Oпштинa Aеродром за вршење стручно-административни работи и издавање одобрение за поставување урбана опрема и одобрение за вршење дејност надвор од деловен простор
Претседателката даде збор. 

Советникот Милутин Ристески се јави за збор и истакна дека во текот на претходниот ден, советничката група на СДСМ и Коалицијата доставиле предлог точка до архивата на општината со архивски бр.09-459/1. Бидејќи најверојатно на Градоначалникот му било потребно повеќе време да ја разгледа , истата не е ставена на дневен ред и притоа го искористи деловничкото право да ја предложи оваа точка на самата седница, а воедно ги овика и сите советници од сите советнички групи да го поддржат за оваа точка да стане дел од самиот дневен ред. Истакна дека како советничка група се загрижени за прашањата што им се упатени од страна на граѓаните во врска со можноста за прифаќање на одбиените баратели на азил од Велика Британија во Република Македонија, односно дека недостигаат официјални информации по ова прашање. Побара од мнозинството на Советот да ја прифати точката Предлог-заклучок за можното згрижување на одбиените баратели на азил од Велика Британија во Република Македонија, односно во Општина Аеродром. Во продолжение образложи зошто ова го бараат како советничка група. Напомена дека како општина треба јасно и недвосмислено да се спротивставиме на евентуалното прифаќање на одбиените баратели на азил од Велика Британија на територијата на нашата општина, во градот Скопје, па и на ниво на цела република. Потребно е Советот да завземе став, каде сите ќе бидат едногласни дека ваквото евентуално прифаќање, ќе претставува економски, институционален и безбедносен ризик за локалната заедница. Напомена дека како Совет ќе имаат прилика да изразат категорично несогласување со било какви намери, одлуки или планови на Владата во врска со ова прашање. Истакна дека со овој заклучок, се предвидува Владата и сите надлежни државни институции, итно и официјално да соопштат дали постојат било какви активности што се однесуваат на прифаќањето на одбиените азиланти од Велика Британија. Во продолжение кажа дека Советот може да го задржи правото доколку било што се промени во оваа насока да свика вонредна седница на која што ќе се дискутира за загриженоста  на сите. Рече дека се поставува прашањето дека ако Велика Британија проценила дека одредени луѓе не е безбедно да влезат на Британска територија, зошто тоа би било побезбедно истите тие луѓе да влезат на територија на Република Македонија? Истакна дека би сакал да нагласи дека пред некој да го обвини за било какви шпекулации, дека ваквите информации се добиени од релевантни британски и светски медиуми, каде многу јасно се зборува за планот на В.Британија и за разлика од британската јавност, ние не само што не го знаеме планот на нашата Влада, туку добиваме и паушални изјави дека се работи за кснофобични инсинуации, а во суштина се работи за нешто сосема друго и загрижувачко. За да ги избегнеме овие шпекулации и било какви размислувања на Владата во таа насока, побара од советниците да ја поддржат оваа точка, да се стави на дневен ред и да имаат прилика да дискутираат по точката за да се усвојат заклучоците.
Претседателката на Советот Сузана Павловска напомена дека според Деловникот, член 142, примена е од нејзина страна предлог точката и е доставена на мислење кај Градоначалникот.
[bookmark: _Hlk216876059]Советникот Дејан Ристовски се јави за збор и рече дека во моментот се прекршува Деловникот со тоа што се оторила расправа за точка. Потребно било претседателката да го прекине советникот, да се стави точката на гласање и дури потоа да се отвори расправа за таа точка. 
Претседателката на Советот Сузана Павловска одговори дека Деловникот не е прекршен и дека строго се придржува до истиот. Советникот процедурално кренал рака и си ја образложил точката и сега бара истата да се разгледа.
Советникот Дејан Ристовски, по укажувањата на претседателката околу прекршувањето на Деловникот, продолжи со говорење и истакна дека повторно се гледа како Општина Аеродром функционира со нетранспарентност и нефункционални, селективни и партиско-мотивирачки одлуки. Напомена дека тие како советничка група од Левица поднеле иницијатива на 01.12.2025 година која не е ставена на дневен ред ниту на минатата, ниту пак на оваа седница. Поднесената иницијатива била донација на скулптура, насловена Децата на Газа од уметникот Никола Пијанманов. Во меѓувреме истакна дека поднесената иницијатива од Град Скопје на 05.12.2025 година, веднаш се нашла на дневен ред на денешната седница и од тука се заклучува дека ова ова што се прави не е пропуст туку намерно опструирање на гласот на опозицијата во Општина Аеродром. Рече дека инсистира секој советник на советничка група да има исто право за поднесени иницијативи, за и неговите да можат да бидат разгледани на ист начин како и другите што стигаат од политичката партија на власт, бара почитување на процедурите што ги штитат и советниците и граѓаните кои го дале гласот за останатите советници кои не се ода владеачката партија.
Претседателката на Советот Сузана Павловска истакна дека не е прекршен Деловникот, ниту пак процедурата и ако точно сте го прочитале член 142, во него се вели сите имаат право да поднесат иницијатива до Претседателката, таа да ја проследи на мислење кај Градоначалникот, а истиот на крај да одговори. Доколку Вас не ви се допадне одговорот, Вие поторно имате право да ја поднесете и во тој случај директно се разгледува на Совет. Кога ќе ви одговорат, тогаш имате право повторно да ја поднесете, а сега немозе да се разгледа.
[bookmark: _Hlk216857653]Советникот Дејан Ристовски се јави за реплика, истакна дека членот 142 од Деловникот е во ред, но неговото прашање не е дали е разгледана иницијативата, туку истата да се стави денеска на дневниот ред и зошто воопшто до денес не е разгледана?
Од службите му потенцираа дека имаат пратено одговор на неговата маил адреса во текот на денешниот ден, но тој сепак праша зошто тој одговор не е пратен ден-два претходно за да можат од неговата советничка група да се договорат и да се произнесат на оваа седница. Рече дека се прави селекција и се даваат приоритети на други иницијативи и истакна дека тоа е всушност неговото процедурално прашање.
Претседателката на Советот Сузана Павловска му одговори дека сеуште има време повторно да ја достават на следната седница и дека никој не прави никаква селекција.
[bookmark: _Hlk216856237]Советникот Милутин Ристески се јави за збор и рече дека не побарал збор процедурално, туку по однос на дискусија на дневен ред. Си го искористил своето деловничко право да предложи не иницијатива, туку точка на дневен ред  и затоа морал да ја образложи истата. Рече дека кога се поднесува точка на самата седница, иако таа била поднесена вчера и не е доставена од страна на Претседателката на Советот до Градоначалникот, има право истата да ја поднесе денес и истата да ја образложи. Дискусијата би следела доколку мнозинството дигнело рака за и таа точка влезе во дневнот ред. Соетникот замоли бидејќи ова било прашање од интерес на сите граѓани на Аеродром, но и на град Скопје, како и на цела дрежава, да ја усвојат точката како предлог за дневен ред, за сите да имаат право да дискутираат. 
Градоначалникот се јави за збор и истакна дека ќе се задржи во однос на предметот за дополнување на дневниот ред истакнат од страна на советникот Милутин Ристески, која што предлог-одлука денеска ја добил и согласно Деловникот ќе се произнесе по однос на истата.Градоначалникот истакна дека во однос на изнесените тези, единствена теза е дека се загрижени Венко Филипче и СДСМ по однос на ова прашање, затоа што само они немајќи тема за разговор си измислуваат теми на кои што ќе разговараат во овој период. Се обрати на советникот Милутин Ристески и му рече дека е запознаен со покренувањето на on-line петицијата од нивна страна, каде што на самата петиција нема потпишано ни 2000 граѓани. Рече дека верува дека како опозиција имаат повеќе сила и моќ. Предложи дека нема ништо против предлог-точката да се разгледа на наредната седница на Совет, а дека дотогаш ќе добие одговор и од него како Градоначалник.
Советникот Милутин Ристески се јави за збор и замоли да се стави точката на оваа седница затоа што темата е релевантна и за темата дискутираат релевантни светски медиуми, а имавме и прилика да ги чуеме и пратениците од Британскиот парламент како дискутираат на темата. Ако сметате дека ова не е точка на која веднаш треба да се дискутира, може тоа да го сториме на наредната седница. Меѓутоа нема оправдување дека членовите на Советот не ја добиле точката, предлагам да се даде пауза од 15 минути, материјалот да се умножи, да се подели, а дури предложи и координација по истата. Советникот истакана дека оваа не е тема и прашање кое што може да се одложи за некоја друга седница. Ова е прашање на кое што во некои други општини, советничките групи на СДСМ и Коалицијата поднесуваат иницијативи за вонредна седница и затоа замолувам барањето да се прифати на оваа седница.
Градоначалникот се јави за збор и во обраќањето кон советникот Милутин Ристески  истакна дека сами си ја потврдуваат тезата дека станува збор за партиска насока и за ништо друго поразлично од тоа. Градоначалникот рече дека навистина не гледа никаква итност, ниту пак потреба денеска да се дискутирана оваа тема. Сепак рече дека мнозинството на Советот ќе одлучи, а он ќе го каже својот став.
Советничката Олгица Бошнаковска се јави за збор и истакна дека според неа точката што ја предлагаат да се стави на дневен ред воопшто не држи вода. Ја изрази својата вознемиреност бидејќи смета дека сакаат да создадат немир и паника кај граѓаните. Се надоврза и на изјавата на Премиерот како и на Претседателката на државата и кажа дека нивните изјави по однос на ова прашање се најмеродавни. Ако мигрантите се непотребни во Британија, значи дека нешто не е во ред со нив и исто така ни ние не треба да ги примиме. Изрази жалење затоа што смета дека нивниот претседател нема друго што да прави и само создава паники кај народот.
[bookmark: _Hlk216864841]Советникот Милутин Ристески се јави за реплика и и се извини на советничката Олгица за тоа што ја вознемирил, но истакна дека и тој самиот е вознемирен веќе подолг период, но и дека навистина има простор за вознемиреност. Истакна дека не дискутирал воопшто за легални и нелегални мигранти, туку за одбиени баратели на азил. Велика Битанија дава пари за тие легално да дојдат и не се тоа обични мигранти, туку се посебна категорија која се нарекува одбиени баратели на азил. Сите знаеме зошто се одбива азил, најчестозаради безбедносни причини.
Советникот Марко Даниловски се јави за збор и побара една интервенција процедурално околу точката. Истакна дека поентата околу предложувањето на точката не е да се создаде паника, туку напротив да се стави во ред и да знаеме на што сме. Истакна жалење што советниците ги немаат пред себе предлог-заклучоците за да можат да видат што е целта на предложената точка и затоа како што побара и Милутин, согласно член 61, повторно побара педлогот да биде ставен како дополнување на дневниот ред и она што било споменато за член 142, тој повеќе се однесува на предлог-одлука каде Градоначалникот треба да земе став. Рече дека оваа точка не ја бараат за да кренат паника, туку ја бараат за да добијат одговори и да нема паника. Побара точката да се стави на гласање за да биде составен дел од дневниот ред.
Советничката Олгица Бошнаковска се јави за реплика и рече дека очигледно е многу погрешно разбрана.Била вознемирена од нивното дискутирањетука, а во однос на државата воопшто и не е вознемирена. Истакна дека е неосновано да се стави оваа точка на дневен ред и ако се стави потенцираше дека таа ќе биде против по однос на истата.
Советникот Васе Канзуров се јави за збор истакна дека тука процедурално по дневниот ред, бидејќи се предлагаат точки сака и он да предложи две. Потсети дека во минатото имале обука за зајакнување на општинските капацитети, за Деловникот, за Статутот, но очигледно е дека бе е доволно јасно и предложи да се направи трета точка за организирање на трета обука за да сватат советниците кој има право да поднсе точка на дневен ред, дали може процедурално да се зборува предолго итн. Неговиот втор предлог беше да се разговара за медиумите, а сакаше и посебна точка на дневен ред каде што на таа точка ќе се расправа за деманти.
Советникот Милутин Ристески се јави за реплика и истакна дека најверојатно на сите им е потребна обука за Деловникот, кога се предлааат точки тоа се нарекува дискусија по дневен ред, процедурално кога има повреда на процедура. Истакна дека претседателката не повреди процедура и ова е дискусија по дневниот ред. По однос на вторат точка од советникот Васе Канзуров, рече дека може да биде дискусија по точката која што ја предложил он, се разбира доколку прифатат советниците да се дискутира на оваа седница. Истакна дека бидејќи тие се неподготвени и не им е поделен материјалот на советниците, а и на Градоначалникот му е потребно повеќе време, се е во рамките на процедурата и е во рамките на неговата дискусија каде ја образложил точката бидејќи не е доставена. Советникот рече дека тоа не е повреда на процедурата, бидејќи Градоначалникот има деловничко право да размисли пред да ја достави.
Советникот Васе Канзуров се јави за реплика и истакна дека не се воопшто споиви двете точки. Тој сакал да се разговара за предлог тоцка на дневен ред за деманти на светски медиуми.
Советникот Милутин Ристески се јави за збор и процедурално побара да му се објасни за какви деманти на светски медиуми станува збор и каква врска има тоа со Општина Аеродром? Точката која што јас ја предложив има врска со потенцијални мигранти, односно со обиени баратели на азил.
Претседателката на Советот Сузана Павловска како трета предлог-точка за дополнување на дневниот ред го предложи Предлог-заклучок за можно згрижување на одбиените баратели на азил од Велика Британија во Република Македонија, во Општина Аеродром.


Претседателката даде збор и бидејќи никој не побара збор, Претседателката го стави на гласање предлогот за дополнување на дневниот ред со точката

Предлог-одлука за давање согласност за склучување договор за донација
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен

[bookmark: _Hlk216874808]Предлог-одлука за воспоставување меѓуопштинска соработка меѓу Град Скопје и Oпштинa Aеродром за вршење стручно-административни работи и издавање одобрение за поставување урбана опрема и одобрение за вршење дејност надвор од деловен простор
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен

Го ставам на гласање Предлогот за дополнување на дневниот ред со Предлог-заклучок за можно згрижување на одбиени баратели на азил од Велика Британија во Република Македонија
ГЛАСАА: ЗА – 5 советници         ПРОТИВ –нема   ВОЗДРЖАНИ- нема
Се констатира дека предлогот не е усвоен


Претседателката го стави на гласање дневниот ред со дополнувањето
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека дневниот ред за третата седница е усвоен

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред.
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека дневниот ред е усвоен


Се премина на точките од дневниот ред. 

[bookmark: _Hlk214608622]1-ва точка - 	Предлог-одлука за проширување на средствата во Буџетот на Општина Аеродром за 2025 година.
[bookmark: _Hlk216874779]ГЛАСАА: ЗА – 22 советници         ПРОТИВ –нема  ВОЗДРЖАНИ- нема
Се констатира дека  точката е усвоена

2-ра точка - Предлог-одлука за давање согласност за склучување договор за донација 
ГЛАСАА: ЗА – 27 советници         ПРОТИВ –нема  ВОЗДРЖАНИ- нема
Се констатира дека  точката е усвоена

3-та точка- Предлог-одлука за воспоставување меѓуопштинска соработка меѓу Град Скопје и Oпштинa Aеродром за вршење стручно-административни работи и издавање одобрение за поставување урбана опрема и одобрение за вршење дејност надвор од деловен простор
Претседателката на Советот Сузана Павловска отвори расправа
Советникот Горан Костовски се јави за збор и праша што ќе биде соработката, односно побара детално да му се објасни бидејќи во самата точка било многу штуро напишано. Го интересираше што ќе стои во тој договор и зошто е за поставување на урбана опрема? Го потенцираше моментот дека во текот на претходните денови имало информации дека Зимзоленд е нелегално потавен, па од тука рече дека го интересира бидејќи е временски многу сензитивно, Градоначалникот да му објасни дали Општина Аеродром ги казнила, дали ќе ги брка од таа локација или ќе чекаме да се случи некоја несреќа па отпослем да реагираме? 
Градоначалникот се јави за збор и му одговори на советникот Горан Костовски. Во однос на точката за воспоставување меѓуопштинска соработка со Град Скопје, се работи за една стандардна одлука која што се носи повеќе од 15 години наназад. Со таа одлука се дава право Град Скопје да издава одобренија за поставување на урбана опрема на териорија на цело Скопје. Така функционирало претходно, така ќе функционира и во иднина затоа што веќе има воспоставено добра пракса и добар систем. Не е ништо ново, само се обновува овој договор за меѓуопштинска соработка со секој нв мандат на нов градоначалник.Тука општината приходува надоместок за поставување на урбана опрема како и до сега. Надоместокот се дели 50-50, а одобренијата ги издава Град Скопје. По однос на второто прашање околу Зимзоленд, Градоначалникот рече дека веќе се поведени инспекциски постапки и во интерес на постапката не би сакал да коментира повеќе во детали. Инспекциските служби веќе постапувале согласно надлежностите и согласно Закон.
Советникот Дејан Ристовски се јави за збор и рече дека сака да знае што поточно носи оваа иницијатива како бенефит на Општина Аеродром?
Градоначалникот се јави за збор и му одговори на советникот Дејан Ристовски Градоначалникот истакна дека оваа иницијатива е за воспоставување, односно одлука за воспоставување на меѓуопштинска соработка во делот на издавање на одобренија за поставување на урбана опрема, а не во надлежностите на контрола и казнување. Надлежностите за контола и казнување се утврдени со други закони согласно Законот за комунални дејности, Законот за Град Скопје, Законот за локална самоуправа, Законот за инспекциски совет, Законот за градење итн. Тие надлежности не се одлучуваат врз основа на одлука за меѓуопштинска соработка. Ова е услуга, сервис што ни ја нуди Град Скопје на сите општини, имајќи предвид дека веќе има вработено луѓе кои што работат на оваа материја, за да не треба ние да издаваме одобренија и да водиме постапки, како и да вработуваме нови луѓе. Градот Скопје веќе има екипирано луѓе , тие работат веќе повеќе од 15 години, така што ова е само продолжување на претходните постапки.
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека  точката е усвоена.

Дневниот ред беше исцрпен и со тоа заврши 3-та седница на Советот на Општина Аеродром.


                                                                                                              Претседател на Совет
	                    на Општина Аеродром
                                                                                                                     Сузана Павловска

